
程寤
唯王元祀正月既生魄，大姒夢見商庭唯棘，乃小子發取周庭梓樹于厥間，化為松、柏、棫、柞〈【注】正，簡文作「貞」；魄，簡文作字形左白右月，《逸周書》作「霸」；棘，簡文作「棶」；梓，簡文作字形左木右子；樹，簡文作字形左木右豆；間，簡文作字形上門中外〉。寤驚，告王，王弗敢占，召大子發〈【注】寤，簡文作「悟」；召，簡文作字形左上刀左下言右卩〉。俾靈名凶祓。祝忻祓王，巫率祓大姒，宗丁祓大子發〈【注】靈，簡文作字形少巫；凶，簡文作字形上艹下兇；祓，簡文作字形左巿右攵〉。幣告宗祊、社稷，祈于六末、山川，攻于商神〈【注】祊，從示方聲，拔翁切，音若崩，門中祭祖；社，簡文作字形上木下土；稷，簡文作字形左示右畟〉。望徵〈【注】望，簡文作字形左見右上亡右下壬；徵，簡文作「承」〉，占于明堂。王及大子發並拜吉夢，受商命于皇上帝。

興，曰：「發！汝敬聽吉夢〈【注】聽，簡文作「聖」〉。朋棘敲梓松，梓松柏副棫苞柞作〈【注】苞，簡文作字形，上壺中缶下木；壺之形，見「壹」，從壺吉聲者也〉，化為樗。於乎！何警非朋〈【注】何，簡文作「可」；警，簡文作「敬」〉？何戒非商？何用非樹？樹因欲，不違材〈【注】材，簡文作字形上艹下才〉。如天降疾，耆味既用〈【注】耆，簡文作「旨」；用，簡文作「甬」〉，不可藥。時不遠，唯商慼在周，周慼在商。擇用周〈【注】擇，簡文作「睾」〉，果拜不忍，綏用多福〈【注】綏，簡文作「妥」〉。唯子斃不義〈【注】斃，簡文作「幣」〉，芃于商，俾行量無乏，明明在尚〈【注】向，上也〉。雖容內棘，意欲唯柏。夢徒庶言徙〈【注】徙，暫用字。原字不詳，許為「蔡」，不知義〉，矧又勿亡秋〈【注】矧，簡文作「引」〉。明武，畏〈【注】畏，簡文作字形左示右畏〉，如棫柞無根〈【注】如，簡文作「女」〉。於乎！敬哉〈【注】哉，簡文作才〉！朕聞周長不貳，悔亡勿用。不惎使比擾和順，生民不災，懷允？於乎！何監非時？何務非和？何畏非旻〈【注】畏，如前注〉？何保非道？何愛非身？何力非人？人謀彊，不可以藏。後戒，後戒；人用汝謀，愛日不足！」

